
RUTA LITERARIA por Cee, con Concha Blanco 

Data: 

Nº de participantes: 

Traxecto: 2800m. 

Duración: 2h. (aproximadamente) 

 

GUIÓN 

 

Xustificación. 

A vila de Cee é unha localidade moi axeitada para facer por ela unha Ruta Literaria, 

coma esta. 

Desde séculos atrás rexístranse personaxes ilustres nados en Cee, coma Domingo 

Antonio de Andrade ou Fernando Blanco de Lema.  

Xa falecidos, pero destes tempos, son tamén Francisco Mayán Fernández e Baldomero 

Cores Trasmonte. 

Cee foi o berce do Batallón Literario  da Costa da Morte que, durante uns anos, 

dinamizou a vida cultural da bisbarra a través da Literatura con publicacións de obras e 

revistas, recitais, mesas redondas e otras xuntanzas literarias. 

Hoxe en día podemos contabilizar un bo número de escritoras e de escritores deste 

concello. 

 

1ª PARADA -> CEIP “Eugenio López”. 

Foi o colexio da maioría das e dos participantes nesta Ruta e tamén onde eu impartín 

clases durante 18 anos, polo tanto é un espazo significativo para todos. 

Aquí explico en que consiste esta Ruta Literaria e quen a promove. 

A seguir falo da importancia dos espazos nas obras literarias. 

Actividades: 

- A min que me importa!, libro meu co que acadei o Accésit Lazarillo no ano 

1997. 

Leo a dedicatoria que aparece neste libro que é precisamente para a 

Comunidade Educativa deste centro. 

Leo parte dun capítulo, desenvolto tamén alí, no mesmo colexio. 

 

 

 

 

 

 

 

 

 

 

 

 

- Quero que veñan meus pais, tamén da miña autoría. 

Leo uns parágrafos por ser novamente este colexio, parte desa historia. 

2ª PARADA -> Casa do Concello. Praza Domingo Antonio de Andrade. 

Amais de ser a “casa de todos”, está situada no centro da vila e, polo tanto, resulta 

lugar estratéxico onde se concentra o maior número de lugares de ocio, comercios, así 

como o emprazamento da igrexa, o monumento a Domingo Antonio de Andrade, a 

Praza 8 de marzo (monumento á muller) e tamén o espazo onde se celebra cada 

domingo, ao aire libre o mercado-feira, que é un referente comarcal. 

Actividades. 

- Contos para a escola. O 1º libro da miña autoría. 

Leo o relato “A feira de Cee”. 

   
 

- O balcón do meu universo, da miña autoría. 

Leo un parágrafo onde a escena se desenvolve nunha desas cafeterías e se 

nomea outro edificio situado alí. 

6 
 

3ª PARADA -> Monumento a Domingo Antonio de Andrade (a uns 20 metros da 

parada anterior). 

A praza toma o seu nome deste ilustre persoeiro. 

Os veciños de Cee homenaxeárono erguendo un monolito na súa honra, no ano 1990. 

Domingo Antonio de Andrade (Cee 1639, Santiago 1712). Destacado arquitecto 

barroco, autor entre outras obras, da Torre do Reloxo da Catedral de Santiago e da 

Escaleira de Caracol de Santo Domingos de Bonaval, amais doutras obras relevantes 

(Catedral de Ourense…). 

Actividade. 

- Domingo Antonio de Andrade. Hijo ilustre de Cee, da autoría de Francisco 

Mayán Fernández. 

Leo uns datos biográficos del. 

4ª PARADA -> Casa da Cultura. Auditorio Baldomero Cores. 

Leva o nome de Baldomero Cores, outro persoeiro salientable deste Concello. (Cee, 

14/10/1929 – Santiago, 24/12/2014). 

Avogado, xornalista, sociólogo, catedrático de Socioloxía na Universidade de Porto 

Rico, cronista de Cee e escritor. 

Foi o 1º Letrado do Parlamento de Galicia. Entre as súas publicacións cito O libro negro 

da Galicia electoral e A constitución da Galeguidade. 

Dirixiu un equipo de autores para a publicación da Historia de Cee, 

 

Actividade. 

- Historia de Cee, de Baldomero Cores e otros autores. 

Leo o poema “Abella inqueda”, do autor muxián Gonzalo  López Abente, co que 

se abre este libro. 

 
 

 

Leo outros dous pequenos textos do mesmo exemplar. 

Nesta Casa de Cultura, está a Biblioteca Municipal, que leva o nome doutro destacado 

veciño, Francisco Mayán Fernández (Cee,30/09/1916 -  Lugo, 5/09/2010). 

Profesor de Xeografía e Historia, doutor en Filosofía e Letras e escritor. 

Actividade. 

- Los franceses en Cee, da súa autoría. 

Leo un parágrafo deste libro. 

 

5ª PARADA. Monumento aos defensores das liberdades e dos dereitos humanos. 

Cee é unha localidade onde houbo un número considerable de represaliados da 

guerra, que foron fusilados na Coruña, no Campo da Rata. Por iso, no ano 1997, 

conmemorando o 61 aniversario, erixiron este 

monumento coma homenaxe. 

 

Actividades. 

- A misteriosa montaña de Pena Negra, da 

miña autoría, que ten a un fuxido da 

guerra coma un personaxe da obra. 

Leo un texto. 

- UN MEDIO, de VVAA. 

De aquí leo 2 poemas, de dous poetas ceenses, Miro Villar e Estevo Creus. 

6ª PARADA -> Hospital. 

A súa inauguración oficial o 16/10/1997, marcou un antes e un despois no 

desenvolvemento da vila no campo económico, cultural e social, afianzando a Cee 

como a cabeza máis visible e desenvolvida da comarca. 

Actividade. 

- Coa carauta posta, da miña autoría. 

Leo uns parágrafos do capítulo X deste libro onde esa acción se desenvolve 

xusto alí. 

-  

7ª PARADA -> Paseo marítimo. 

Foi aquí, neste anaco de mar, onde Baldomero Cores Trasmonte quixo, manifestándoo 

nas súas últimas vontades, que as súas cinzas fosen espalladas sobre esas augas (non 

existía, daquela, esa prohibición). 

 

 

Actividade. 

- A papoula era máxica, da miña autoría, foi escrita nese espazo. 

Leo uns parágrafos deste título. 

- VII Certame de Relato Curto, da FANPA de Pontevedra, onde eu teño publicado 

o relato MARTIÑO, sobre un ex-alumno meu que rematou coa súa vida 

traxicamente xusto nese peirao. 

8ª PARADA. Rúa Rosalía de Castro. 

Polo nome desta rúa, da poeta universal, Rosalía de Castro, decidín percorrela, porque 

ela tamén se lembrou de Cee. Desde un dos extremos da rúa vemos o Museo 

Fernando Blanco que nomearemos para logo ampliar información na 10ª e última 

PARADA. 

Actividade. 

- Cantares Gallegos, de Rosalía de Castro, no que lle dedica un dos poemas ás 

mulleres de Cee. 

Leo o poema seu  “As de Cee, Virxe do Carme 

Que cariñas tan ben feitas! 

Cando están coloradiñas 

no ruxe-ruxe da festa,  

cada mirar dos seus ollos 

fire coma cen saetas.  

nin hai mans tan ben cortadas, 

tan branquiñas e pequenas 

como as que amostran finxindo 

que non queren que llas vexan.  

 

9ª PARADA -> Praciña do Olvido. 

O seu nome crese que vén pola súa pequena dimensión e discreta situación. 

Foi o lugar escollido para que un grupo de persoas fixeramos un recital poético o día 

17 de agosto de 1996, día da Galicia Mártir,  en homenaxe aos oito sindicalistas de Cee 

fusilados no ano 1936, con motivo do 60 cabodano do seu pasamento. 

Actividade. 

- A camioneta da media risa, da miña autoría, ten coma un dos escenarios ese 

lugar e cítase literalmente a Praciña do Olvido. 

Leo eses parágrafos. 

10ª PARADA. IES Fernando Blanco e o seu monumento. 

Coma colofón desta Ruta Literaria, non se pode obviar este lugar, pola súa beleza, polo 

seu significado. 

Grazas a este filántropo ceense os habitantes deste municipio gozaron dun acceso á 

cultura moi superior á de todos os otros concellos limítrofes, grazas á Escola e ao 

Colexio que el fundou, dotado cos mellores medios pedagóxicos da época, que abriu as 

súas portas no ano 1896 como centro de ensinanza. 

A historia de Cee non sería a mesma sen este persoeiro benefactor. 

Actividade. 

- Historia de la Fundación Fernando Blanco, da que son autores Enrique Rey 

(profesor) e Antonino Castro (cura párroco), ambos xa falecidos. 

Leo algo da súa biografía contemplada neste volume. 

Se aínda quedase tempo, entre todas e todos fariamos un poema “circular”. Cada 

participante na Ruta Literaria diríalle algo a Fernando Blanco, que, de seguro, 

resultaría novidoso. Sería eu quen comezase, así: 

“O máis bo e xeneroso. 

(…) “. 

 

 


